ხელშეკრულება 
დიაგნოზთან შეჭიდული ჯგუფების მიხედვით ანაზღაურების მეთოდოლოგიაზე გარდამავალ პერიოდში (პილოტი) სამედიცინო მომსახურების მიწოდებისა და ინფორმაციის წარმოდგენის თაობაზე

ქ. თბილისი                                                                                                                          ------------------        2019 წელი

1. ხელშეკრულების მხარეები
1.1. ერთი მხრივ, სსიპ - სოციალური მომსახურების  სააგენტო  (შემდგომში - „განმახორციელებელი“), წარმოდგენილი მისი  ........................... სახით და მეორე მხრივ, -----------------------------------(შემდგომში - „მიმწოდებელი“), წარმოდგენილი მისი ----------------------------- სახით, ვხელმძღვანელობთ საქართველოს მოქმედი კანონმდებლობით, მათ შორის, „საყოველთაო ჯანდაცვაზე გადასვლის მიზნით გასატარებელ ზოგიერთ ღონისძიებათა შესახებ“ საქართველოს მთავრობის 2013 წლის 21 თებერვლის №36 დადგენილებით (შემდგომში - „დადგენილება“) დამტკიცებული „საყოველთაო ჯანმრთელობის დაცვის სახელმწიფო პროგრამის“ (დანართი N1; შემდგომში-პროგრამა), მე-3 და მე-4 მუხლებით,   ვდებთ წინამდებარე ხელშეკრულებას შემდეგზე:

2. ხელშეკრულების საგანი და მომსახურების განხორციელების ვადა
2.1. დიაგნოზთან შეჭიდული ჯგუფების მიხედვით ანაზღაურების მეთოდოლოგიაზე გარდამავალ პერიოდში (პილოტი), სამედიცინო მომსახურების მიწოდება დადგენილებით, საქართველოს სხვა ნორმატიული აქტებით და მათ შესასრულებლად გამოცემული ადმინისტრაციულ-სამართლებრივი აქტებით, აგრეთვე, წინამდებარე ხელშეკრულებით განსაზღვრულიპირობებით.
2.2. ხელშეკრულებით გათვალისწინებული მომსახურება განხორციელდება 2019 წლის /// -დან და გაგრძელდება 2019 წლის 31 დეკემბრის ჩათვლით, ამ ხელშეკრულებით გათვალისწინებული პირობების დაცვით.

3.	მხარეთა უფლება-მოვალეობანი
3.1. საქართველოს  სამართლებრივი აქტებით  განსაზღვრული ვალდებულებების შესრულებასთან ერთად და მათგან დამოუკიდებლად, „მიმწოდებელი“ ვალდებულია, უზრუნველყოს:
ა) ერთიანი საინფორმაციო სისტემის შემთხვევათა რეგისტრაციის მოდულში, დიაგნოზთან შეჭიდული ჯგუფების ფორმირებისთვის საჭირო მონაცემების დაფიქსირება;
ბ) დიაგნოზთან შეჭიდული თითოეული ჯგუფისთვის  მომსახურების დეტალური კალკულაციის წარმოდგენა ამ ხელშეკრულების N1 დანართით  განსაზღვრული ფორმატით;
გ) ხელშეკრულების საგანთან დაკავშირებით, განმახორციელებლის ადმინისტრაციულ-სამართლებრივი აქტებით განსაზღვრული სხვა მოთხოვნების შესრულება.
3.2. მიმწოდებელი უფლებამოსილია, დადგენილებით და ამ ხელშეკრულების პირობებით სამედიცინო მომსახურების გაწევის სანაცვლოდ მოითხოვოს შესაბამისი ანაზღაურება.
3.3. განმახორციელებელი ვალდებულია, დადგენილი წესით აუნაზღაუროს მიმწოდებელს დადგენილებით და ამ ხელშეკრულების პირობებით გაწეული სამედიცინო მომსახურება.
3.2. განმახორციელებელი უფლებამოსილია:
ა) მოსთხოვოს მიმწოდებელს სამედიცინო მომსახურების გაწევა და ანგარიშგება ამ  დადგენილებით, საქართველოს სხვა ნორმატიული აქტებით და მათ შესასრულებლად გამოცემული ადმინისტრაციულ-სამართლებრივი აქტებით, აგრეთვე, წინამდებარე ხელშეკრულებით განსაზღვრული. პირობებით;
ბ) განახორციელოს ხელშეკრულების მისადაგება შეცვლილ გარემოებებთან, მიმწოდებელთან წერილობითი შეთანხმების გაფორმების გზით;
გ) შეწყვიტოს ხელშეკრულება, თუ მიმწოდებელი სისტემატურად ან უხეშად დაარღვევს წინამდებარე ხელშეკრულების პირობებს.

4. მომსახურების ზედამხედველობის და დაფინანსების პირობები
4.1. ხელშეკრულების მე-2 მუხლით გათვალისწინებული მომსახურების დაფინანსება განხორციელდება დადგენილების N1 დანართით დადგენილი პირობების დაცვით.
4.2. მომსახურების ზედამხედველობის სახეობები (გადაუდებელ სამედიცინო შემთხვევათა ზედამხედველობა და გეგმურ სტაციონარულ შემთხვევათა ზედამხედველობა) განისაზღვრება და მათ შესაბამისად, ზედამხედველობის ეტაპები ხორციელდება დადგენილების  შესაბამისად.

5. მხარეთა პასუხისმგებლობა
მიმწოდებლის პასუხისმგებლობა განისაზღვრება კანონმდებლობით, მათ შორის, დადგენილების N1 დანართის მე-19  და მე-191 მუხლების შესაბამისად.

6. ხელშეკრულების შეწყვეტა
7.1. ხელშეკრულების შეწყვეტის შესახებ მიმწოდებლის წერილობითი შეტყობინება არ ათავისუფლებს მას წინამდებარე ხელშეკრულებით ნაკისრი ვალდებულებების შესრულებისაგან, თუ კანონმდებლობით სხვა რამ არ არის გათვალისწინებული. 
7.2 ხელშეკრულების შეწყვეტა მიმწოდებლის ინიციატივით არ წარმოადგენს მიმწოდებლის სტატუსის შეწყვეტის საფუძველს, თუ ასეთი მოთხოვნა წერილობით არ იქნება დაფიქსირებული მიმწოდებლის მხრიდან, მათ შორის დადგენილებით გათვალისწინებული პირობით. 
7.3 ხელშეკრულებაში ცვლილება შესაძლებელია მხარეთა შორის წერილობითი შეთანხმების გაფორმების გზით.;

[bookmark: lg2069]7. ფორს-მაჟორი
7.1. ხელშეკრულების პირობების ან რომელიმე მათგანის მოქმედების შეჩერება ფორს-მაჟორული გარემოებების დადგომის გამო არ იქნება განხილული როგორც ხელშეკრულების პირობების შეუსრულებლობა ან დარღვევა და არ გამოიწვევს საჯარიმო სანქციების გამოყენებას.
7.2. ამ მუხლის მიზნებისათვის „ფორს-მაჟორი“ ნიშნავს მხარეებისათვის გადაულახავ და მათი კონტროლისაგან დამოუკიდებელ გარემოებებს, რომლებიც არ არიან დაკავშირებული „განმახორციელებლისა“ და/ან „მიმწოდებლის“ შეცდომებსა და დაუდევრობასთან და რომლებსაც გააჩნია წინასწარ გაუთვალისწინებელი ხასიათი. ასეთი გარემოება შეიძლება გამოწვეული იქნეს ომით, სტიქიური მოვლენებით, ეპიდემიით, კარანტინით და საქონლის მიწოდებაზე ემბარგოს დაწესებით, საბიუჯეტო ასიგნების მკვეთრი შემცირებით და სხვა.
7.3. ფორს-მაჟორული გარემოებების  დადგომის შემთხვევაში ხელშეკრულების დამდებმა მხარემ, რომლისთვისაც შეუძლებელი ხდება ნაკისრი ვალდებულებების შესრულება, დაუყონებლივ უნდა გაუგზავნოს მეორე მხარეს წერილობითი შეტყობინება ასეთი გარემოებების და მათი გამომწვევი მიზეზების შესახებ. თუ შეტყობინების გამგზავნი მხარე არ მიიღებს მეორე მხარისაგან წერილობით პასუხს, იგი თავისი შეხედულებისამებრ, მიზანშეწონილობისა და შესაძლებლობისდა მიხედვით აგრძელებს ხელშეკრულებით ნაკისრი ვალდებულებების შესრულებას და ცდილობს გამონახოს ვალდებულებების შესრულების ისეთი ალტერნატიული ხერხები, რომლებიც დამოუკიდებელი იქნებიან ფორს-მაჟორული გარემოების ზეგავლენისაგან. 

8. სადავო საკითხების გადაწყვეტა
8.1. „განმახორციელებელმა“ და „მიმწოდებელმა“ ხელშეკრულების ან მასთან დაკავშირებული გარემოებების ირგვლივ წარმოშობილი ყველა უთანხმოება და დავა უნდა მოაგვაროს კანონმდებლობის ფარგლებში, ურთიერთშეთანხმების გზით.
8.2. სადავო საკითხის შეთანხმების გზით მოუგვარებლობის შემთხვევაში, მხარეები მიმართავენ საქართველოს კანონმდებლობით დადგენილ ზომებს. 

9. ხელშეკრულების მოქმედების ვადა
ხელშეკრულება ძალაშია მხარეთა ხელმოწერის დღიდან და მოქმედებს ნაკისრი ვალდებულებების სრულად შესრულებამდე. 

10. სხვა პირობები
10.1. მხარეები ხელმძღვანელობენ ურთიერთპატივისცემის პრინციპით და თანამშრომლობის გაღრმავების სურვილით.
10.2. ხელშეკრულების მხარეები ვალდებულნი არიან, გაუფრთხილდნენ თითოეულის სახელს, საქმიან რეპუტაციას და ღირსებას.
10.3. მხარეები ვალდებულნი არიან, დაიცვან ერთობლივი  საქმიანობის შედეგად მათთვის ცნობილი მეორე მხარის კონფიდენციალური ინფორმაცია. 
10.4. ხელშეკრულების მხარეებს არა აქვთ უფლება, გააკეთონ განცხადება მეორე მხარის მიერ ხელშეკრულების შეუსრულებლობის,  ხელშეკრულების პირობების დარღვევის  შესახებ და ა.შ., თუ წინასწარ არ მოხდა შესაბამისი საკითხის ერთობლივი შესწავლა და შესაბამისი ფაქტების დადასტურება.
10.5. კონფიდენციალობის დარღვევად არ ჩაითვლება შემთხვევა, როდესაც ინფორმაციის გამჟღავნება წარმოადგენს კანონის ან კანონის საფუძველზე ხელისუფლების რომელიმე ორგანოს მიერ გამოცემული აქტის მოთხოვნას.
10.6. მხარეები თანხმდებიან, რომ გაწეული მომსახურების შესახებ ინფორმაციის მოწოდების ფორმები და პირობები შესაძლებელია დაზუსტდეს დამატებით, „განმახორციელებლის“ მიერ.
10.7. ხელშეკრულების რომელიმე ნორმის (მუხლი, პუნქტი) ბათილად ან გაუქმებულად გამოცხადება არ იწვევს მთლიანად ხელშეკრულების ბათილობას ან გაუქმებას. იმ შემთხვევაში, თუ ხელშეკრულების რომელიმე ნორმის (მუხლის, პუნქტის) ბათილობის/გაუქმების საფუძველია საქართველოს კანონმდებლობაში განხორციელებული ცვლილება, რაც ამოქმედდა წინამდებარე ხელშეკრულების ხელმოწერის შემდეგ, მხარეები თანხმდებიან, რომ ამ შემთხვევაში, არ არის სავალდებულო ხელშეკრულებაში კორექტირების შეტანა შეთანხმებით, ხოლო ბათილად/გაუქმებულად გამოცხადებული ხელშეკრულების ნორმის (მუხლის, პუნქტის) ნაცვლად, მხარეები იხელმძღვანელებენ საქართველოს მოქმედი კანონმდებლობით.
10.8. წინამდებარე ხელშეკრულება გაფორმებულია საქართველოს კანონმდებლობის შესაბამისად და ინტერპრეტირებული იქნება საქართველოს კანონმდებლობის მიხედვით. წინამდებარე ხელშეკრულებით გაუთვალისწინებელი საკითხები რეგულირდება საქართველოს მოქმედი კანონმდებლობით.
10.9. ხელშეკრულება შედგენილია ---- (------) ფურცლად, 3 ეგზემპლარად და თითოეულ მათგანს თანაბარი იურიდიული ძალა აქვს. ხელშეკრულების ერთი ეგზემპლარი ინახება „მიმწოდებელთან“, ორი ეგზემპლარი „განმახორციელებელთან“.

11. მხარეთა იურიდიული მისამართები და რეკვიზიტები
	„განმახორციელებელი“
სსიპ სოციალური მომსახურების სააგენტო
ქ. თბილისი, აკ. წერეთლის გამზ. №144,
საიდენტიფიკაციო კოდი №202178927

